
Aatsitassarsiornermik  sulianut  atatillugu uuliasiornermik  aatsitassarsiormillu
immikkoortoqgarfiup pilersuisunut teknikkikkut piumasaqaataanik Kalaallit Nunaanni
suliffegarfiit  piginnaassusaannik aamma  periarfissaannik  naapitsinissaannut
piareersarniarlugit  iliuutsit  sorliit  aallartisarsinnaanerinik ~ Naalakkersuisut
misissueqquneqarnissaat pillugu Inatsisartuni aalajangiussassatut siunnersuut.

Akissuteqaat
(Inuussutissarsiornermut Aatsitassagarnermullu Naalakkersuisuni ilaasortaq)

Siullermeerneganera

Aatsitassarsiornermik sulianut atatillugu uuliasiornermik aatsitassarsiormillu
immikkoortogarfiup pilersuisunut teknikkikkut piumasagaataanik Kalaallit Nunaanni
suliffeqarfiit piginnaassusaannik aamma periarfissaannik naapitsinissaannut
piareersarniarlugit iliuutsit sorliit aallartisarsinnaanerinik Naalakkersuisut
misissueqquneqarnissaat pillugu Inatsisartuni aalajangiussassatut siunnersuummut
Naalakkersuisut siunnersuutegartoq qutsavigaat.

Aatsitassarsiorfiusup iluani suliassanut naleqgiullugu Kalaallit Nunaanni suliffeqarfiit
piareersimallutillu unammillersinnaassusaannik tapersersuinissaq Naalakkersuisut
anguniagaraat.

Taamaattumillu aatsitassarsiorfiusumut suliniutinullu angisuunut immikkoortogarfinnut
pilersuisoogataasutut atuunnissamut suliffegarfimmi ilippanaataasup qulaajarnissaa
siunertaralugu nuna tamakkerlugu iliuusissamut angisuumut Naalakkersuisut
pilersitsereersimapput.

Assersuutigalugit isumannaallisaanermut, pitsaassutsimut, piffissalersuutinik
attassisogarnermut, suliniutinik aqutsinermi uppernarsaasarnermut tunngasuni
aatsitassarsiorfiusoq sakkortuunik piumasagaategarmat suliffiutitsinni amerlasuuni
taakkunanilu sulisunut suliarisassanut, pilersuutinut, sullissinernullu atatillugu
unammillerfiullutik najugaqgarfigisani suliffiutitsinnut aatsitassarsiorfiup piumasagaatai assut
sianiginiarpavut. Piumasaqgaatinik attassisinnaaniarluta unammillersinnaassuseqalerlutalu
nammineq iliuusegartariagarpugut.

Manna tikillugu illogarfinni arfineg-pingasuni seminareqartitsisogarsimavoq,
paasinarsaanermik ingerlassanik malitsegartitanik. Aagqgissuussinerit pipput 12. september
2012-imit 24. oktober 2012-ip tungaanut, illogarfinni makkunani: Nuuk, Maniitsoq, Sisimiut,
lulissat, Upernavik, Aasiaat, Uummannag aamma Qagortoq.

Negeroorummut tassunga soqutiginninneq, Naalakkersuisut inuussutissarsiutinik
siuarsaanissamik politikkiata ilagisaanik assorsuaq annertusimavog. Sinerissami — aallaallumi
Nuummi — negeroorut tigulluarnegarsimavog. Maannakkut atugassanik annertoorsuarnik
peqalerpoq, aatsitassarsiornermik suliniutinillu angisuunik immikkoortogarfimmut
pilersuisoogataasinnaanissamut piginnaanngorsarnissamut piviusuinnik pisariagartitanik
nalunaarsuisunik.

Tamanna tunngavigalugu upernaaru, suliffeqarfiit pegataasut pisariagartitaannut
naleqqussagaasimasut piviusunik pikkorissartitsinerit ingerlatissavavut.

Suliffegarfiit, kommunit aamma Naalakkersuisut akornanni misilittagariikkatta IBA-mik
iIsumaqatigiissutit ingerlatseqatigiiffiit suliffeqarfiutittalu akornanni ogalogatiginninnerup
nukittorsarnissaanut sakkuulluartuunerat takutippaa. Kalaallit Nunaanni isumaqatigiissutinik
isumagatiginninniarnissamut periarfissanik ingerlatseqatigiiffiit pisussaaffeqarput,
taamaattumik suliffeqarfiutitta suliassanik neqgeroorutegarfinnaanerat soqutigisaraat.
Assersuutigalugu 2010-mi aamma 2011-mi Cairn Energy pilersuisoogataasunut
seminaregartitsisimavoq. Pilersuisoogataasunik seminaregartitsinerit ingerlatseqatigiiffiit
sunik piumasagarnerinik suliffeqarfiutitsinnut annertunerusumik paasinninnermik
tunisisimapput. Taamaattumik suliffeqgarfiutitta nukittorsarnissaannut IBA-mik
iIsumagatigiissutit sakkutut atornissaat Naalakkersuisut misileraaffigiuassavaat.

Sulisorisatsinnik, soorlulusooq suliffeqarfiutitsinnik aatsitassarsiorfiup ineriartortinnerani
inissalernissaasa isumannaarnissaannut Naalakkersuisut agqutissanik amerlanernik
nassaarnissaminik suli kissaateqarpoq, immikkoortortamilu suliffegarfiutitta
unammillersinnaassusaata ganoq siuarsaavigisinnaaneripput misissugariuarparput.

Aammattaaq aatsitassarsiorfiusumut tunngatitanik ilinniagarisanik nukittorsaanissaq
Naalakkersuisut politikkiannut ilaavoq. Najugagarfinni suliffeqarfiutivut
isumagatigiissutissanut negerooruteqgarlutillu pinnassinnaanissaat isumannaarniarlugu
soorunami sulisorisaasa eqqortunik piginnaasagarnissaat tunngaviussaaq. Taamaattumik
sulianik ilinniarfiit pingaarutilimmik akuulissapput, siunissamilu inuusuttortatsinnut
aatsitassarsiorfiusumut suliffegalernissamut tungnatitanik ilinniagarisanik pikkorissarnernillu
negerooruteqarsinnaassapput. Ukiumi ilinniarfiusumi matumani minesvenditut aamma
maskinentreprengritut inuussuttuni ilinniagarisat nutaat siullernik ilinniartogalersimapput,
taamaalillutillu sulianik ilinniarfiit aatsitassagarfiusumi siunissami sulisoriligassanik
ilinniartitsinissamut ilanngunnissaminnut piareersimapput, soorlulusooq
ilinniagagartitsinermik iliuuserisag inuussutissarsiorfiup siunissami pisariagartitaanik
maannakkut misissuinikkut tunngasuutinneqgalersinnaalluni.

Taamatuttaaq ukiuni kingullerni arlalinni PKU-mi aamma AMA-mi
pikkorissartitsisogartarsimavoq, sulisorisatta immikkoortortat arlallit iluini
piginnaanngorsarnissaannik tunngatitanik, soorlu tuluttut ogaatsini, common coremi,
gillerinermi, maskiinanik ingerlatsinermik pikkorissartitsinernilu allani, suliffeqarfiutitta
sulisuinik piginnaanngorsaanissamut ilinniagagartitsinissamullu pingaarutegartunik.

Aatsitassanik suliagarfinnut pilersuisuunissamut nunatsinni suliffeqarfiusut
piginnaassusaannik periarfissaannillu piareersaaniarluni iliuutsit sorliit
aallartisarnegarsinnaanerinik Naalakkersuisut misissuinissaannik Inatsisartut
pisussaatitsissasoq siunnersuummik sagqummiussisup kissaatigaa. Suliamik tamatuminnga,
soorlu ogaatigeriikkattut Naalakkersuisut aallartisaareersimapput, iliuuserisamillu
malitseqartitsiniarluni pimoorussilluni alloriarnerit pisariagartut ingerlatereersimallugit.

Aatsitassarsiorfiusumut pilersuisooqgataallualersunngortillugit Kalaallit Nunaanni
suliffeqarfinnik piginnaanngorsaanermik Naalakkersuisut aallartilluareersimammata,
iliuuserisarlu tamanna sakkukillisaanngitsumik ingerlateqginnegarmat Naalakkersuisut
siunnersuutip akuersissutiginissaa inassutigaa.



